ECDC
European Centre for Disease Prevention and Control

(დაავადებათა პრევენციისა და კონტროლის ევროპული ცენტრი)
ECDC-ი არის ევროკავშირის სააგენტო, რომელიც მიზნად ისახავს ინფექციურ დაავადებათა წინააღდეგ მექანიზმების გაძლიერებას. სააგენტოს ძირითადი ფუნქციები  საქმიანობათა ფართო სპექტრს მოიცავს: ინფორმაციის შეგროვება ეპიდემიების შესახებ, საპასუხო ქმედებების განსაზღვრა, სამეცნიერო დასკვნების მომზადება, ჯანმრთელობასთან დაკავშირებულ საკითხებზე საზოგადოების ცნობიერების ამაღლება. სააგენტო მდებარეობს ქ. სოლნაში. ECDC ევროკავშირის წევრი ქვეყნების გარდა თანამშრომლობს EFTA-ს ქვეყნებთან და, ასევე, მესამე ქვეყნებთან. 
თანამშრომლობა საქართველოსა და   ECDC-ს შორის:
ECDC-სთან საქართველო თანამშრომლობს 2014 წლიდან. ამ თანამშრომლობის ფარგლებში, ქართულმა მხარემ გადამდები დაავადებების პრევენციის, კონტროლის და მკურნალობის საკითხზე მრავალ კონფერენციაში, სემინარსა და შეხვედრაში მიიღო მონაწილეობა. 
ECDC-ი ევროკავშირის პროექტის: „ხმელთაშუა ზღვის  რეგიონის ეპიდემიოლოგიის სასწავლო პროგრამის შემდგომი განვითარება და კონსოლიდაცია“ (MediPIET) სამეცნიერო ლიდერია. პროექტი ევროკავშირის მიერ ფინანსდება. 2015-2017 წლებში, ქართველმა ეპიდემიოლოგებმა და ჯანდაცვის სპეციალისტებმა მონაწილეობა მიიღეს MediPIET-ის სხვადასხვა ტრენინგში.  ტრეინინგი 31 ქართველმა სპეციალისტმა გაიარა, რამაც მათ ცოდნის გაღრმავების, უნარების გაუმჯობესების და ხმელთაშუა ზღვის ქვეყნებიდან კოლეგებთან ურთიერთობის დამყარების შესაძლებლობა მისცა. შედეგად, 9 ექსპერტი გახდა ტრენერთა ტრენერი ისეთი მიმართულებებით, როგორიც არის საგანგებო სიტუაციისთვის მზადყოფნა, ეპიდემიების წინასწარი იდენტიფიცირება, რისკების მართვა, ლტოლვილთა და მიგრანტთა ჯანდაცვა და ასევე, ინფექციურ დაავადებათა გავრცელებასთან დაკავშირებული ეთიკური საკითხები. ქართველმა მონაწილეებმა ყოველწლიურ სამეცნიერო კონფერენციაზე 2015-2017 წლებში 19 სამეცნიერო ნაშრომი წარადგინეს. ვინაიდან ჩვენს ქვეყანას აღნიშნულ პროგრამაში არ ყოლია რეზიდენტები, ზემოთმითითებულ სწავლებებში საქართველო მონაწილებდა მხოლოდ „გარე მსმენელების“ (external participants) სახით, რომლებიც თემატიკის მიხედვით მხოლოდ ცალკეულ მოდულებს ესწრებოდნენ. ამდენად, ჩვენთვის ძალიან მნიშვნელოვანია პროგრამის გაგრძელება, რათა შერჩეულმა რეზიდენტებმა გაიარონ აღნიშნული სწავლების სრული კურსი.
ამჟამად, საქართველო მუშაობს „ხმელთაშუა ზღვის და შავი ზღვის რეგიონის ეპიდემიოლოგიის სასწავლო პროგრამის შემდგომი განვითარებისა და კონსოლიდაციის მიმართულებით (კონსოლიდაციის ფაზა 2018-2020 წლები).	Comment by lenovo z50: საქართველო დამოუკიდებლად არ  მუშაობს, „მედიპიეტში“ ჩართულმა ქვეყნებმა ერთობლივად დავიწყეთ მუშაობა პროგრამის შემდგომი განვითარებისა და კონსოლიდაციის შესახებ, თუმცა მარტი-აპრილის  შემდეგ  არანაირი შეტყობინება არ გვაქვს პროგრამის შესაძლო გაგრძელების შესახებ

„ამჟამად“ - ამ ფრაზის გამოყენება, მე მგონი, არ არის სწორი, რადგან უკვე რამდენიმე თვეა, არ ყოფილა რაიმე შეტყობინება პროგრამის გაგრძელების შესახებ, 2018 წელს არც ერთი ღონისძიება არ განხორციელებულა, ეს ნიშნავს (ჩემის აზრით), რომ პროგრამა შეჩერდა, მაგრამ არ ვიცი, ამ დოკუმენტში ამის მითიტება რა სახით ჯობს
ECDC-სთან თანამშრომლობა საქართველოს დაეხმარება, გადამდები დაავადებების შესახებ ევროკავშირის წევრი ქვეყნებიდან მიღებული ინფორმაციის უკეთ გაანალიზებაში და  შესაბამისად, გადამდებ დაავადებებთან ბრძოლის დაგეგმვაში.

